
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পান্দ্ৰিসাহেবের সহিত বিচার S) ዓ S»
জাতীয় পরাধীনতার কারণ বিষয়ে
রাজার একটি অভিপ্ৰায়
তৎপরে রাজা রামমোহন রায় বলিতেছেন যে, প্ৰায় নয়শিত বৎসর হইতে আমরা দুৰ্বল ও পরাধীন জাতি বলিয়া জগতের নিকট তিরস্কৃত হইয়া রহিয়াছি। ইহার প্রথম কারণ জাতিভেদ। দ্বিতীয় কারণ, হিন্দুজাতির ধীরতা, কোমলতা এবং হিন্দুধৰ্ম্মের বিশেষ শিক্ষাগুণে জীবহত্যায় অপ্রবৃত্তি। মোক্ষমূলর তাহার ‘সাইকোলজিক্যাল রিলিজন’ নামক গ্রন্থে আক্ষেপ করিয়া লিখিয়াছেন যে, হিন্দুরা বিদেশীয় জাতির অধীন হওয়াতে তাঁহাদের ( হিন্দুদের ) আধ্যাত্মিক ভিত্তির উপরে জীবনসংগঠন করিবার প্রণালী, আকস্মিক বাহ্যশক্তির আঘাতে খণ্ড বিখণ্ড হইয়া গেল। মোক্ষমূলর বলিয়াছেন যে, হিংসাবিমুখতাই হিন্দুদিগের রাজনৈতিক দুর্ভাগ্যের প্রধান কারণ।
রাজা রামমোহন রায় তাহার একখানি রাজনৈতিক গ্রন্থে বলিয়াছেন যে, ভারতবর্ষ বহুসংখ্যক ক্ষুদ্র ক্ষুদ্র বাজ্যে বিভক্ত ছিল। অনেক সময় এক রাজ্যের সহিত আর এক রাজ্যের যুদ্ধ উপস্থিত হইত ;• সুতরাং জাতিসাধারণ রাজনৈতিক একতা জন্মিতে পারে নাই। এতদ্ভিন্ন, বহুংখ্যক জাতি ও বহুসংখ্যক বিভিন্ন ধৰ্ম্মসম্প্রদায়ে বিভক্ত হইয়া দেশবাসিগণ পরস্পর বিচ্ছিন্ন হওয়াতে র্তাহাদের রাজনৈতিক অবনতি সংঘটিত
হইয়াছে। জাতিভেদ ও সম্প্রদায়ভেদ যে, আমাদের জাতীয় অনৈক্যের প্ৰধান কারণ, ইহা প্ৰত্যেক চিন্তাশীল ব্যক্তি স্বীকার করিবেন।
ব্ৰাহ্মণপণ্ডিতদিগের বিষয়ে রাজার একটি কথা
পাদ্রিসাহেবদিগের সহিত ধৰ্ম্মবিচারে প্রবৃত্ত হইবার পূর্বে, র্তাহদিগকে রাজা অনুষঙ্গক্ৰমে ব্রাহ্মণপণ্ডিতদিগের বিষয়ে বলিতেছেন ;-

		 এই পাতা শেষ সম্পাদিত হয়েছে ০৫:১৬টার সময়, ২৫ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

